
GOUVÈNÈ HOCHUL ANONSE DAT OUVÈTI PRENSIPAL ESTASYON ESKI 
NOUYÒK YO  

  
Whiteface, Gore ak Mt Van Hoevenberg ouvè pou moun ki gen kas sezon yo, 

Belleayre ouvè fen semèn sa a — yo chak gen enstalasyon amelyore  
  

Kat pou plizyè estasyon yo fè estasyon eski nan Eta Nouyòk yo pi aksesib pase 
avan  

  
Zòn eski Nouyòk yo klase pami pi bon destinasyon eski nan Nòdès la  

  
  

Gouvènè Kathy Hochul anonse jodi a dat ouvèti sezon ivè 2025-26 la pou zòn eski 
Otorite Devlopman Rejyonal Olenpik (Olympic Regional Development Authority, ORDA) 
(Otorite Olenpik) Eta Nouyòk la. Malgre ke Nouyòk gen plis zòn eski pase nenpòt lòt eta 
nan peyi a, mòn prensipal Otorite Olenpik yo — Whiteface, Gore, ak Belleayre — jwe 
yon wòl santral nan rezo lwazi deyò eta a ki sipòte pa piblik la. Mòn Whiteface te ouvri 
pòt li 15 novanm nan, ansanm ak Mòn Van Hoevenberg ki te premye prepare teren 
nòdik la, sa ki te vin premye zòn eski nan Nouyòk ki te kòmanse sezon an. Mòn Van 
Hoevenberg kounye a ouvè chak jou pou moun ki gen kat sezon, epi li prevwa ouvri pou 
piblik la 28 novanm. Whiteface relouvri epi Gore ak Belleayre ouvri pou moun ki gen kat 
sezon jodi a, vandredi 21 novanm, epi pou piblik la demen, samdi 22 novanm, avèk 
tèren an k ap agrandi dapre kondisyon yo.  
  
"Nouyòk se lakay kèk nan pi bon eski ak aktivite lwazi ivè nan peyi a", Gouvènè 
Hochul te deklare. "Nou fyè pou nou lanse yon lòt sezon ak nouvo kat pou plizyè 

estasyon ki pèmèt Nouyòkè yo eksplore tout sa rejyon nou yo gen pou yo ofri pi fasil. 
Anons sa a ranfòse ekonomi lokal yo epi li ouvri pòt la pou plis vizitè ka fè eksperyans 
bote ivè nan Eta Nouyòk."  
  
Toupatou nan Eta Nouyòk, zòn eski yo ap fè gwo amelyorasyon pou sezon 2025-26 la 
— soti nan sistèm nèj fabrikasyon amelyore ak enfrastrikti efikas nan domèn enèji rive 
nan nouvo zòn aprantisaj, pak tèren ki elaji, ak amelyorasyon nan ekipman pou vizitè 
yo. Nan mòn Otorite Olenpik yo, pwen fò yo enkli:  
  

 Belleayre Mountain (Catskills): Yon Dekouvèt Loj ki elaji sou 2,601 mèt kare 

(28,000 pye kare); yon nouvo Sant Eksperyans Rossignol ki gen plis pase 1,200 



eski ak 300 planch nèj; yon nouvo sant reparasyon ak ajisteman; yon kafeterya 
ak twalèt ki elaji; 20 nouvo kanon nèj HKD ak yon machin pou fè nèj ak vantilatè; 
yon nouvo damez; 20 estasyon rechaje pou veyikil elektrik; plis, yon kamyonèt 
elektrik ak yon tondez ki mache ak batri.  

 Gore Mountain (Adirondacks): Yon nouvo telesyèj Topridge Quad ki ranplase 
ansyen syèj trip la; yon tiyo pou fè nèj amelyore pou pi bon pwoteksyon; yon 
pakin anplis ki gen 375 plas; epi yon nouvo loj, The Station, ki gen yon restoran 
ak yon ba, magazen, kazye, ak yon teras deyò.  

 Whiteface Mountain (Adirondacks): Yon nouvo syèj doub ak priz fiks ki 
ranplase syèj doub Little Whiteface ak Mountain Run yo; 115 kanon nèj ki efikas 
anpil pou ogmnte pwodiksyon nèj la; estasyon ponpaj ak tiyo favrikasyon nèj ki 
amelyore; patisipasyon nan Mountain Collective pou aksè nan sezon 2025-2026 
la; plis pase 20 nouvo pò rechaj pou veyikil elektrik (EV); operasyon antretyen 
amelyore; ak aksè amelyore nan santye yo, ki gen ladan nouvo santye 
koneksyon nan mòn yo.  

 Mt Van Hoevenberg (Adirondacks): Inovasyon nan fèm nèj, tankou 

pwodiksyon estok nèj nan fen sezon pase a epi izole li ak pay bwa pandan ete a. 
Yo dekouvri pil nèj yo te sere a, yo te prepare l, epi li te pare pou moun fè eski 
nan jou ouvèti a.  

  
Envestisman sa yo asire ke zòn eski Nouyòk yo rete lidè nan teknoloji espò ivè ak 
eksperyans envite yo — menm lè varyabilite klima a afekte nèj natirèl ki tonbe a. 
Pandan kondisyon yo ap evolye nan kòmansman sezon an, y ap pibliye mizajou 
operasyonèl yo regilyèman sou paj kondisyon chak mòn nan.  
  
Prezidan ak Direktè Egzekitif Jeneral Otorite Olenpik Eta Nouyòk la, Ashley 
Walden, te deklare, "Pandan n ap kòmanse sezon 2025-26 la, nou fyè de wòl nou nan 

ranfòse eksperyans eski nan Nouyòk, ak ekonomi touris ivènal li a. Mwen remèsye ekip 
nou yo pou travay ekstrawòdinè yo nan ouvèti estasyon nou yo, epi mwen kontan 
reyakeyi eskiyè ak siklis nou yo sou pist yo."  
  
Estasyon eski nan Nouyòk yo se yon gwo motè aktivite ekonomik. An 2024, zòn eski 
eta a te jenere plis pase 1.32 milya dola nan pwodiksyon ekonomik total, sa ki te sipòte 
plis pase 13,000 djòb aplentan ak a tan pasyèl ak apeprè 432 milyon dola nan revni 
travay. Enstalasyon Otorite Devlopman Rejyonal Olenpik yo (Gore, Whiteface, 
Belleayre) te kontribye 341.8 milyon dola nan enpak ekonomik, sipòte plis pase 3,400 
djòb epi jenere anviwon 25 milyon dola nan taks eta ak lokal yo. Touris ivè a te 
kontribye pi lajman nan ekonomi touris Eta Nouyòk la ki te vo 146 milya dola an 2024, 
sa ki te jenere 94 milya dola nan depans dirèk vizitè yo an jeneral.  
  
Prezidan, Direktè Egzekitif Jeneral ak Komisè Empire State Development (ESD) 
lan, Hope Knight, te deklare, "Zòn eski klas mondyal yo atravè Nouyòk se yon poto 
mitan nan ekonomi touris ivè eta a. Lè rezidan yo ak vizitè yo desann sou pis yo, yo rete 
nan otèl lokal yo, yo manje nan restoran nan katye a, epi yo pwofite tout sa ki gen pou 
yo eksperimante nan kominote eski nou yo. Yon ti vakans eski nan Nouyòk ka sèvi kòm 



yon seri pafè pou yon vwayaj long, sa ki pèmèt envite yo eksplore divès òf nou yo tout 
pandan y ap sipòte biznis ki sipòte ekosistèm touris eta nou an."  
  
Anons jodi a konplete inisyativ "Dekonekte sou Entènèt, Soti" Gouvènè Hochul la pou 
ankouraje sante fizik ak mantal lè li ede timoun ak fanmi Nouyòk yo depoze telefòn yo 
ak òdinatè yo, pran yon ti poz nan rezo sosyal yo, epi jwi moman lwazi ak rasanbleman 
sosyal anplennè.  
  
Vant kat SKI3 yo ogmante apeprè senk pousan konpare ak ane pase, sa ki demontre 
yon enterè k ap grandi nan eksperyans fleksib ak plizyè estasyon. Opsyon kat Mountain 
Collective, Ikon, Epic, ak Triple Play yo kontinye bay eskiyè yo ak planchis yo plis fason 
pou yo eksplore plizyè estasyon nan Nouyòk ak pi gwo destinasyon nan tout Nòdès la. 
Eski ak planch nèj rete aktivite lwazi popilè pou fanmi yo, jèn yo, ak amatè aktivite deyò 
yo.  
  
Ansanm ak plizyè douzèn mòn ki opere endepandamman atravè Nouyòk, mòn Otorite 
Olenpik yo kontribye nan youn nan endistri eski ki pi solid ak divès nan Nòdès la. Avèk 
zòn eski ki sitiye toupatou nan eta a, prèske chak gwo zòn metwopolitèn Nouyòk yo 
sitiye a 90 minit de aktivite lwazi ivè ki gen bon kalite, sa ki fè eski ak monte bisiklèt vin 
yon kontribitè enpòtan nan ekonomi lokal yo, touris rejyonal la ak kalite lavi rezidan yo.  
  
Prezidan Ski Areas of New York, Inc, (Domèn Eskiyaj Nouyòk la) (I SKI NY) Scott 
Brandi, te deklare, "Nouyòk fyè dèske li gen pi bon eksperyans eski ak eksperyans ivè 
nan rejyon an. Avèk 50 estasyon eski, pifò nan nenpòt Eta nan peyi a, nou ofri divès 
tèren ak eksperyans pou satisfè tout nivo kapasite."  
  
I SKI NY angaje pou sipòte ak ankouraje kwasans endistri espò nèj nan Nouyòk la, li 
bay rapò sou nèj nan tout eta a, dènye nouvèl sou ouvèti, nouvèl ak enfòmasyon sou 
pwogram pou estasyon eski yo, ansanm ak yon kat entèraktif pou eksplore tout mòn yo. 
Òganizasyon an ofri tou Pwogram Eski Gratis pou Timoun yo (Kids Ski Free Program), 
ki bay elèv 3è, 4è ak 5è ane opòtinite pou yo jwi eski gratis.  
  
Zòn eski nan Eta Nouyòk yo angaje anpil nan pwogram kominotè ak edikatif ki 
ankouraje patisipasyon jèn yo ak devlopman atletik. Anpil lekòl ak kolèj atravè eta a 
itilize mòn yo pou antrènman ak konpetisyon, soti nan ekip eski lekòl segondè rive nan 
pwogram inivèsitè eski Nòdik ak alpin yo. Whiteface Mountain sèvi kòm mòn ki akeyi 
Inivèsite St. Lawrence, li òganize antrènman ak konpetisyon eski alpin ak eski Nòdik 
nan inivèsite yo.  
  
Nan vil Johnsburg, lekòl lokal yo mennen elèv yo sou pist yo pou leson, aksè ak 
ekipman, ak antrènman pratik, sa ki bay jèn atlèt yo chans pou devlope konpetans nan 
yon anviwònman espò ivè reyèl. Ansanm ak inisyativ espò adaptatif ak lig jèn yo, 
pwogram sa yo asire ke zòn eski Nouyòk yo bay opòtinite pou edikasyon, konpetisyon 
ak lwazi pou tout laj ak tout kapasite.  
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fprograms%2Fget-offline-get-outside&data=05%7C02%7CRicardo.Pelaez%40otda.ny.gov%7Cb0b514df049645fd366a08de29101f5b%7Cf46cb8ea79004d108ceb80e8c1c81ee7%7C0%7C0%7C638993346402805047%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=U%2F72cZrKAoWfdcazhQF7aQihWtZIi2L0%2F4lIgRN2YcY%3D&reserved=0


Estasyon eski Nouyòk yo kontinye ap resevwa rekonesans nasyonal nan men pi gwo 
piblikasyon vwayaj ak endistri eski yo. Nan dènye Gid Estasyon ESKI Magazine 2026 
la, Whiteface Mountain te klase nimewo 3 nan Lès la pandan ke Gore Mountain te klase 
nimewo 11, sa ki mete aksan sou fòs estasyon prensipal eta a. Holiday Valley nan lwès 
Nouyòk te resevwa bon nòt tou, li te monte nan nimewo 4 nan Lès la pou fabrikasyon 
nèj, sèvis pou envite, ak ekipman ki adapte pou fanmi yo. Anplis de sa, Whiteface te 
resevwa yon plas nimewo 16 nan klasman nasyonal nan Condé Nast Traveler Readers’ 
Choice Awards 2025 pou "Top 30 Estasyon Eski Etazini", sa ki mete l pami senk pi bon 
estasyon yo nan Lès Etazini. Lis "Top 20 Estasyon nan Lès" SKI Magazine 2025 la gen 
ladan l plizyè estasyon nan Nouyòk, sa ki ranfòse gwo prezans rejyonal eta a.  
  
Pou mete aksan sou divèsite òf eta a, Travel + Leisure (Vwayaj + Lwazi) note ke 
Nouyòk an tèt nan Etazini nan kantite estasyon eski ki an fonksyon — plis pase 50 — 
sa ki demontre varyete ak aksè pou amatè espò ivènal yo. Semèn sa a, The 
Independent te rekonèt Whiteface tou kòm youn nan "Senk estasyon eski sou kòt lès 
pou eseye olye (mòn Rockies yo)."  

